
۷۱/۱۱/۲۰۲۳                   الله زغممحب

      
 

 ولې ځوانان نشې ته مخه كوي؟ 
  
 

زه چې د څلورو پینځو كلونو وم، ماما به مې سګرټ څكول. هغه به له خولې څخه د سګرټو لوګى داسې ایسته چې  
مدار مدار به پورته تلې. ماما به مې د لوګیو دغو كړیو ته په ډېر خوند په هوا كې به د لوګیو كړۍ جوړېدې او په  

سره كتل. ما ته یې هم خوند راكاوه. زه چې ژڼى شوم، په سګرټو مې پیل وكړ. ما غوښتل لكه ماما مې سګرټ  
  وڅكوم؛ خو له لوګیو څخه مې هغسې كړۍ نه شواى جوړولاى.

 

خپرونې كې یې له سګرټي او نسواري ژڼیو سره مركې كړې وې. اكثرو به ویل چې د ځوانانو لپاره په یوې راډیویي  
))زما پلار به سګرټ څكول، ما ته به یې پیسې راكولې، چې له دوكانه ورته سګرټ واخلم. ما یې هم شوق وكړ، یو  

یوه ورځ یې   یو سګرټ به مې څكول، اخر عملي شوم.(( یا به یې داسې كیسه كوله چې ))ملګرو مې نسوار كاوه،
راته وویل: واخله، ته هم یوه خوله نسوار واچوه چې په خوند یې پوه شې، ما وویل نه یې كوم. دوى راته وویل ته  

   څومره بې غیرته یې، وژني خو دې نه. هماغه و چې نسواري شوم((
 

ټول انسانان په كوچنیوالي كې ځكه حقارت احساسوي، چې تر نورو یانې تر لویانو كمزوري وي. دغه كمزوري هم  
بدني وي هم ذهني. زموږ په ټولنه كې چې له ماشومانو سره مینه ناك چلند هم نه كېږي، نو د حقارت احساس په كې 

   لا پیاوړى وي.
 

همدا چې ماشوم ژڼى شو، غواړي چې د ځینو كړنو په وسیله دا څرګند كړي، چې نور ماشوم نه دى، اوس لوى شوى  
دى. مثلاً كه پخوا به یې د مور و پلار هره خبره منله، نور به یې ځینې خبرې نه مني. سګرټ څكول او د نسوارو  

ى او ازاد ښكارېږي. دوى په دې توګه خپل حقارت اچول هم داسې كارونه دي، چې یې په كولو سره ژڼیو ته ځان لو
  جبرانوي.

 

البته اكثراً د نورو نشو پیل په سګرټو په نسوارو كېږي، دا دوه د نشې د زندان د دروازې حیثیت لري. بیكاري، بې  
روزګاري، بې تعلیمي، په مینه كې یا د ژوند په نورو برخو كې ناكامي او د ساتیرۍ د وسایلو نشتوالى هم ځوانان د  

اصلي لامل یې هماغه د لویوالي    ،ازې نشې ته لاره هواروينشو خوا ته ورڅكوي؛ خو زما په ګومان دغه شیان یو
  احساس دى، چې ژڼیو ته د سګرټ یا نسوارو په استعمال سره پیدا كېږي.

 

له بلې خوا ځواني د ژوند داسې پړاو دى، چې د سړي احساسات په كې غښتلي وي. په بدني لحاظ ځوانان ډېره انرژي  
لري. دغه انرژي باید د ځواك د ښودلو په وسیله مصرف شي او احساسات هم باید څرګند شي، كه نه نو دا به په  

د دې كا باندې به اروایي غوټو بدل شي. سپورټ مخصوصاً رزمي سپورټونه  ده. په سپورټ  لپاره غوره لاره  ر 
   احساسات ساړه او ځیږه خویونه نرم شي.

 

كه چېرې ماشومانو او ژڼیو ته د لویوالي د څرګندولو نورې لارې خلاصې وي، نو كم كسان به نشو ته مخه كړي. 
كه له ماشوم سره مینه وشي، هغه به ځان حقیر ونه ګڼي. كه ژڼیو ته د ژوندانه په هره برخه كې د خپلې نظریې او  

مشوره وغوښتل شي او د هغوى مشورو او    مفكورې د څرګندولو حق وركړل شي، د كور په هر چاره كې ځنې
نظریو ته په درنه سترګه وكتل شي، نو د هغوى د لویوالي تنده به ماته شي. بیا به دې ته ضرورت نه لري، چې ډېر  

   وخت له كوره بهر له خپلو ملګرو سره تېر كړي.

څنګه چې زما د ماما د سګرټ څكولو اكټ په ما كې دغه شوق پیدا كړى و، چې زه هم د هغه په شان د سګرټو له  
لوګیو كړۍ جوړې كړم، همدغسې د فلمي ستورو اكټونه، چې هر یو یې په مخصوصه طریقه او په جالب انداز سره  

  .سګرټ څكوي، یو نیم ژڼى دې ته هڅوي چې د هغوى پېښې وكړي
 

  نو كه غواړئ چې اولادونه مو سګرټي نه شي، باید دغو ټكو ته پام وكړئ:
 

په كور كې د ماشومانو تر مخ سګرټ مه څكوئ. كه له كوره د باندې سګرټ وڅكوئ؛ نو خپل اولادونه به مو د  .۱
  زهرجنو لوګیو له خطره هم بچ كړى وي.

 

  خپل اولاد په سګرټو پسې دوكان ته مه لېږئ، پخپله پسې ورشئ. .۲
 

  ماشومانو او زلمو ته په درنه سترګه وګورئ، خبرو او نظر ته یې غوږ شئ. هغوى ته د لویېنې احساس وركړئ.  .۳
 

  كه پخپله هم سګرټ پرېږدئ؛ نو اولادونه به مو دا ومني، چې سګرټ ریښتیا ښه شى نه دى. .۴
 
  خپل اولاد وڅارئ، چې له چا سره او په كوم ځاى كې ناسته ولاړه او لوبې كوي. له بدو ملګرو یې منع كړئ. .۵

